
Մեծ եղեռնը լայն արձագանք գտավ երկրագնդի մարդասեր հասարակաց֊ 
նության մեջ։ Տարբեր ազգության ու դավանանքի պատկանող, տարբեր 
զբաղմունքի ու քաղաքական հայացքների տեր մարդիկ իրենց բողոքի ձայնը 
բարձրացրին երիտթուրքական հանցավոր • ղեկավարների ձեռնարկած հա յաս֊ 
պան գործողությունների դեմ, ամբողջ արևմտահայության իսպառ բնաջնջման 
անմարդկային, հրեշավոր ծրագրի իրականացման դեմ։ 

Հայ ազգի տխուր ճակատագիրը 1 ֊ին համ աշխարհային պատերազմի 
տարիներին, նրա ապրած մեծագույն ողբերգությունը առանձնապես խորը ցավ 
պատճառեց առաջավոր այն մտավորականներին, որոնք մոտիկից ծանոթ էին 
հայոց բազմադարյան պատմությանը, փառավոր մշակույթին, գրականության. 
ու արվեստի գոհարներին։ Նրանք վէին կարող անտարբեր դիտել մեր ժողովրդի 
և նրա նյութական ու հոգևոր արժեքների բարբարոսական ոչնչացումը թուր-
քական վայրագ կառավարողների կողմից։ Չնայած պատերազմական իրավի-
ճակի առկայությանը, իմպերիալիստական նպատակներ հետապնդող բոլոր 
մեծ տերությունների փոխադարձ ոչնչացման մոլուցքին, Եվրոպայի ու Գու֊. 
սաստանի մի շարք հայագետներ ու մշակույթ ի գործիչներ արդար բողոքի 
իրենց խոսքն ասացին ի պաշտպանություն անլուր տառապանքների ենթակա 
հայ ժողովրդի։ Այդ շրջանում առանձին հոդվածներով ու գրքերով հանդես 
եկան ֆրանսիացի անվանի հայագ ետ-արևե լագ ետներ Անտուան Մեյեն^, Сհակ 
դը Մ որդանըՖրեդերիկ Մ ակլերը^, Ռընե Պ ինոնը*, Վիկտոր Р ե րա րը, անգ-
լիական հայտնի պատմաբան-միջազգայնագետ Արնոլդ &՝ղյնբին°, ռուս ա կա֊ 
նավոր գործիչներ՝ փայլուն բանաստեղծ ու գիտնա կան Վալերի Րրյուսովը®. 
բանաստեղծ ու գրականագետ Յուրի Վե и ելովս կին՛, ճանաչված իրավաբան-
միջազգայնագետ Անդրեյ Մանդելշտամը* և շատ ուրիշներ։ 

Երիտթուրքական կառավարության կողմից անցկացվող արևմտահայերի 
գենոցիդի քաղաքականության դեմ դատապարտող ելույթներ ունեցան նաև 

* Զեկուցվել է Ց. Մ ար կվարտ ի ծննդյան 100֊ ամյակին նվիրված դիտական նստաշրջանում է 
1 А. М е 11 1 е է, Ьеэ таэБасгеБ ё'АгтёгНе. „ВиИеНп ёе ГАШапсе ^ а т ц а ^ е " , 1-ег 

Маге, 1916. ';.՛՛ у Щ Щ д Н 
2 ձ.ձշ М о г ^ а п , С о т г е 1ев ЬагЬагев бе ГОг1еп1, Е ^ д е в «иг 1аТигци1е. Р. 1918. 
3 Р г ё Ճ ё г ւ с М а с 1 е г, Ашоиг ёе ГАгтёШе, Раг1$, 1917; Նույնի Ьа Ргапсе е1 

ГАгтёШе а кауеге Гаг1 շէ ГЫБКЯге, Рапе, 1917. 
4 К е ո ё Р Х п о п , Ьа տսրբ^տտւօո Ճցտ А г т ё т е п Б , Л\еИюс1е а11етапс!е— иауаП էսւ՚շ, 

Раг1Б, 1916. 
5 А г ո о 1 Ճ յ . Т о у п Ь е е , Агшешап АКоеШев, ТЬе шигйег օք а ЫаНоп, Ыем 

Уогк—Լօոճօո, 1915. 
6 В а л е р и й Б р ю с о в , Летопись исторических судеб армянского народа. М., 1918. 
7 Ю р и й В е с е л о в с к и й , Трагедия Турецкой Армении, М„ 1915. 

8 А ո д г ё М а ո Ճ е 1 տ ш, Ье տօքէ бе ГЕтр1ге СШотап, ЬаиБаппе—Раг1Б, 1917.. 



Մ արկվարտը արևմտահայերի գենոցիդի մասին 1՝13~ 

գերմանական ժողովրդի առաջավոր ներկայացուցիչները, մի պետության, 
•որն իր հրահրիչ ու թուրքապաշտպան դիրքորոշում ով մեծապես նպաստեց բո-
վանդակ արևմտահայության ոչնչացման զարհուրելի ծրագրի իրականացմա-
նը։ Ղրանցից հատկապես արժանի են հիշատակության հայտնի միջազգայնա-
գետ դոկտոր Յոհաննես Լեփսիուսը^, առաջադեմ գրող ու հրապարակախոս 
Արմին Հեգները10, Հ ալեպի գերմանական ռեալական 9 Ւ ուսուցչապետ 

դոկտոր Մ արտին Նիպագեն^ և առանձնապես ականավոր հայագետ, արևելա-
գետ, մեծ հումանիստ Յոզեֆ Մ արկվարտը (1864 —1930)։ 

Պրոֆ. Մարկվարտն այն ազնվագույն մտավորականներից էր, որոնք 
երբեք չեն դադարեցնում իրենց անհաշտ ու հետևողական պայքարը ամեն մի 
անարդարության ու բռնության դեմ։ Նույնիսկ պատերազմի տարիներին, երբ 
Թուրքիայի մերձավորագույն դաշնակցի երկրումճ կայզերական Գեոմ անիւս յո ււ1 
արգելված էր ամեն մի խոսք հօգուտ հայերի, Մ արկվարտը բազմիցս հանդես 
է եկել նրանց պաշտպանությամբ, դատապարտելով ինչպես երիտթուրքական, 
այնպես էլ գերմանական կառավարությանը հայկական կոտորածներում։ 

Առաջին համաշխարհային պատերազմում կայզերական Գերմանիայի ու 
օսմանյան Թուրքիայի կրած խայտառակ պարտությունից հետո, 1919 թ. փե-
տը րվա րին, Մ արկվարտը Բե ռլինում հրապարակ հանեց իր (ГՀայ ժողովրդի 
ծագումն ու վերականգնումըւ> աշխատությունը։ 

Հիշյալ գրքում Մ արկվարտը մերկացնում է սուլթանական ու երիտթուր-
քական հայահալած քաղաքականությունը, բացահայտում արևմտահայերի 
գենոցիդի բուն դրդապատճառները, վեր հանում թուրքական հայաջինջ քաղա-
քականության ավանդական բնույթը։ 

«Ոչինչ այնքան սխալ չէ, այնքան անհարիր ճշմարտությանը, — գրում է 
Մարկվարտր, — որքան հաճախ կրկնվող այն պնդումը, որի համաձայն, հա-
յերը թուրքական գերիշխանության ներքո մինվև 1878 թ. իրենց շատ լավ էին 
զգում և թուրքերի հետ հաշտ էին ապրում։ Րավական է մի հայացք ձգել հայ 
վարդապետ Առաքել Ղավրիժեցու պատմության վրա, գաղափար կազմելու 
համար, թե ինչ ձևով էին վարվում օսմանցիները հայերի և ընդհանրապես 
քրիստոնյաների հետ, տակավին XVII. դարում»^։ 

Վերլուծելով հպատակ քրիստոնյա ժողովուրդների և առաջին հերթին հա-
յերի իրավիճակը օսմանյան բիրտ կարգերի օրոք իրենց հայրենիքում՝ Արև֊ 
մրտյան Հայաստանում, Մ արկվարտը գալիս է այն եզրակացության, որ միայն 
գերմարդկային ճիգերի շնորհիվ է, որ վերջիններիս հաջողվել է պահպանել 
իրենց գոյությունը Թուրքիայում։ 

«Գրեթե որպես հրաշք պետք է դիտել այն իրողությունը, — գրում է Մ արկ-
վարտը,—որ չնայած թուրք պաշտոնյաների կամայականությանը, կյանքի, 

• Л о Н а п п е в Լ е р տ I ս տ, ВеПсЫ йЬег еЦе Ьа§е ճ«տ АгтепгвсЬеп УоИсев т йег 
Тигке1, Րօէտժտա, 1916. 

1 0 А г ա I ո Т. № е & ո е г, ОЙейет В г Ы ап деп РгавМеШеп >Уоодго\у УШёоп, 
ВегИп, 1919. 

1 1 М а г 11 ո N I е р а § е, РиеЦеиБ աօէտ а их гергёзег^ап^ օքքւշւ61տ ժս реир1е а1-
1етапй. „РиеЦиеэ ճօշսաքո-էտ эиг 1е տօՈ ёеэ агтёгНепв еп 1915—1916. Ра5с1си1е III. 
Оепёуе, 1916. 

1 2 РгоГ Р-г II М а г զ и а г է, Ь'оп&гпе е ! 1а гесопвШииоп Ае 1а паНоп а г т ё т е п п е . 
ТгадисПоп ёе Маг1е К. յ . ВавтадДап, Р а г к , 1919, р. 9—10. 



Ռ. Գ. Աահակյան 

պատվի և ունեցվածքի ապահովության կատարյալ բացակայությանը, 19-րդ 

դարում դեռ կարելի է հանդիպել հայերի, որոնք կենդանի են մնացել»^։ 

Առավել ծանր փորձությունների ենթարկվեցին արևմտահայերը արյու-

նոտ սուլթան Աբդուլ Համիդի օրոք, երբ աոաջին անդամ թուրքական կառավա-

րող շրջանները մշակեցին արևմտահայությանը գլխովին ոչնչացնելու ծրա-

գիրը՝ պարբերաբար կազմակերպվող զանգվածային ջարդերի միջոցով։ Ան-

դրադառնալով այդ շրջանում հայերի նկատմամբ կիրառվող սուլթանական 

քաղաքականությանը, Սան-Ստեֆանոյի պայմանագրին ու հայկական հարցի 

քննարկմանը Բեռլինի վեհաժողովում և դրանց հաջորդող իրադարձություն-

ներին, Մ արկվարտը մինչև վերջը մերկացնում է քրդական անկանոն հեծե-

լազորիՀ «համիդիեների» կազմակերպման դերը Արևմտյան Հայաստանում նա-

խատեսվող բարենորոգումները խափանելու, հայ ժողովրդին բնաջնջելու, նրա 

ազգային-ազատագրական պայքարը կասեցնելու ու արյան մեջ խեղդելոէ 

գործում ։ 

<гԽորամանկ Աբդուլ-Լայինը (Աբդուլ Հա միդը), — նշում Է անվանի գիտ-

նականը,— հորինեց մի շատ արդյունավետ միջոց՝ կազմակերպելով քրդերին 

համիդյան հեծելազորում։ Այդ եղանակով պաշտոնապես հիմք դրվեց քրիս-

տոնյաների առավել դաժան ճնշմանըձ^4։ Այս առիթովՄարկվարտը սուր քննա-

դատության Է ենթարկում եվրոպական բոլոր մեծ տերությունների թողտվու-

թյունն ու ահավոր փարիսեցիությունը, նրանց խարդախ դիվանագիտական 

խաղերը, որոնք քիչ վնաս չհաս ցրին բազմատանջ արևմտահայությանը։ Հի-

շատակելով այն մասին, թե ինչպիսի զանգվածային ջարդերով Աբդուլ Հա֊ 

միդը պատասխանեց բարենորոգումների իրականացման մեծ տե րություն-

ների փորձերին, նա գրում Է. 

«Այո, մեզ հարկ եղավ տեսնելու, ամոթն ու զա գրույթը մեր սրտերում, թե 

ինչպես քրիստոնյա ողջ Եվրոպայում և ոչ մի ձեռք չբարձրացավ[՝ պատժելու 

համար այդ հանցագործություններր, որոնց արձագանքը մինչև երկինք Էր 

հ ասն ում 

Միաժամանակ Մ արկվարտը անողոքաբար մերկացնում Է իր սեփական՝ 

գերմանական կառավարության գրաված դիրքը 1894 —1896 թթ՛ հայկական 

կոտորածների ժամանակ։ ((Գերմանական կառավարությունն իր վրա անջըն-

ջելի ամոթի մի հետք կթողնի այն բանի համար, որ նա այդ պահին արգելեց 

հանգանակություն անցկացնել սպանդի զոհերի օգտին... Այդ իրադարձու-

թյուններից անմիջապես հետո, — շարունակում Է Մ արկվարտը, — Վիլհելմ Կա-

լիգուլան իր նկարն ուղարկեց իր բարեկամ կարմիր սուլթանին»^։ 

Ավելի հանգամանորեն Մ արկվարտը վեր Է լուծում երիտթուրքական 

аՄիություն և առաջադիմություն» կուսակցության գլխավորած կառավարու-

թյան քաղաքականությունը հայերի նկատմամբ։ 

1908 թ. հուլիսին տեղի ունեցավ այսպես կոչված երիտթուրքական հե-
ղափոխությունը, որը շատ չանցած, 1909 թ. ապրիլին գահընկեց արեց ար-
յունոտ սուլթան Աբդուլ Համ իգին։ Րազում ճառեր արտասանվեցին այդ ամիս-

1 3 РгоГ յ . М а г զ ս а г է..., р. 10. 

Մ արկվարտը արևմտահայերի գենոցիդի մասին 1՝13~ 

ներին ազատության, հավասարության ու եղբայրության մասին, խոսում էին 
անգամ ֆրանսիական մեծ հեղափոխության վեհ գաղափարները թուրքական 
հողում արմատավորելու և նույնիսկ զարգացնելու, Ո Լ ր ի շ շատ բարի մտա-
դրությունների մասին։ Ի թ թ ի հ ա թ ա կ ա ն ղեկավարները փարիսեցիորեն ողջա-
գուրվում էին այլազգիների և հատկապես քրիստոնյա Կողովուրդների ներկա-
յացուցիչների հետք նոր դարաշրջանի գալուստը ազդարարում, սակայն աշ-
խարհում քիչ կգտնվեն հեղափոխություններ, որոնք այնքան կարճ ժամանա-
կում մերկացնեին իրենց իսկական իմաստն ու Էությունը, որքան երիտթուր-
քական հեղափոխությունը* 

((նույնիսկ)) Սահմանադրության)) հռչակումից հետո, — նշում Է Մ արկ-
վարտը , — օսման յան քաղաքականության նշանաբանը մնում Էր նույնը՝ ((երբ՜ 
հայեր այլևս չեն լինի, չի լինի նաև հայկական հարց))։ Ադանայի սարսափելի 
կոտորածները ցույց տվեցին, որ երիտասարդ թուրքերը, որոնք այնքան տար-
օրինակ ձևով Եվրոպայի հասարակական կարծիքի առջև իրենց համար ազա-
տամիտ գործիչների համ բավ Էին ստեղծել, իրենց կամայական դաժանու-
թյամբ ոչնչով չէին զիջում մեծ դահիճ Աբդուլ Համի դին)) ^ ։ 

ոավական է նշել, որ նույն 1908 թ. սեպտեմբերին արդեն իթթիհաթական՛ 
կոմիտեն վերանայեց իր օգոստոսյան ծրագիրը՝ նախկին լայնախոստում նա-
խագծերը փոխարինելով խիստ չափավոր ու անհավանական միջոցառումնե-
րով։ Գյուղացիներին հող տալու պահանջն, օրինակ, վերածվեց կալվածատե-
րերի իրավունքները պահպանելով հանդերձ, նրանց հողակտորներ ձեռք բե-
րելու հնարավորություն ստեղծելու հին խոստում ով։ 

Ինչ վերաբերում է կնճռոտ ազգային հարցին, այստեղ ևս իթթիհա թական-
ները շատ կարճ ժամանակում դրսևորեցին իրենց. հրաժարվելով օսմանցիու-
թյան հեղհեղուկ դրույթից, նրանք այն փոխարինեցին պանթյուրքիզմի վայ-
րենի քարոզով, արձակելով «Թուրքիան թուրքերի համար)) մարդատյաց ու 
մոլի ազգայնական կոչը։ Հետաքրքրական է այն բացա տ րությունը, որ տալիս 
է երիտթուրքերի ներքաղաքական այս նոր դիրքորոշմանը անցնելուն իթթի-
հաթական կուսակցության (Гտեսաբաններիցշ> մեկըճ դոկտոր 9եհաեդդին Շա-
քիրըճ կոմիտեի գաղտնի նիստում ա րտօւսանած իր ճառում. ((Մենք հեղա-
փոխականներս, հանուն թուրք ազգի օսմանյան պետությունը ազգային ոկըզ՛ 
բունքների վրա հիմնելով, «Միության և առաջադիմության2> իշխանությունը 
հաստատեցինք։ Մենք մեր ազգային մշակույթում միայն թուրք սերմի ա-
ճումը կարող ենք թույլատրել և մենք պարտավոր ենք մեր հայրենիքը մաքրել 
հնուց մնացած ազգերից՝ անհարազատ և վնասակար խոտերի նման արմա-
տախիլ անելով նրանց։ Այս է մեր հեղափոխության նպատակն ու նշանաբանը։ 
Օ ՛ ր ա համար էր, որ մենք Իթթիհաթ և թերաքիի իշխանությանը отՆոր Թուր-
քիայի կառավարությունՏ) տիտղոսը տվինք և օսմանցի անվան արժեքը զրոյի 
իջեցրինք։ Արդարև, ի նչ իմաստ կարող էր ունենալ օսմանցի բառը... ի՜նչ 
կարող է ավելանալ Օսմանի անվան հետ կապված պետության մշակույթում։ 
Ղերվիշների նման, զանազան ազգությունների թավւառականները ապաստա-
նելով Օսմանի անվանը, տարօրինակ մի խառնուրդ են կազմել: Տեսականորեն 
ու գիտականորեն սրան չի կարելի պետություն անվանել, այն նմանվում է 
Օսմանից իր զավակներին ժառանգած ընդարձակ մի կալվածքի: Զանազան -

տարրերից բաղկացած օսմանյան խառնուրդը շի կարելի ընդունել որպես աղ՛ 

գային մարմին, այն Հիշեցնում է մի ագարակի մեջ հավաքված ընտանի կեն-

դանիների։ Հույն, հայ, բուլղար, բոշնակ, փոմաք, սերբ, արնաուտ, քուրդ, 

չերքեզ, արաբ, վրացի, լազ, այս զանազան տարրերը օսմանցի անվան տակ 

իբր թե մի զանգված են կազմել։ Անհրաժեշտ է փոխել այս համոզումը։ Ինչ-

պես որ մի ագարակում սագը, բադը, հավը, ոչխարը, այծը, կովը, եզը, գոմեշը, 

ձին մնացել են նույնը, առանց տեսակը փոխելու, նույն ձևով էլ մեր հայրե-

նիքում մնացել են հույնը, հայը, բուլղարը, բոշնակը, փոմաքը, սերբը, ար-

նաուտը, վերքեզը, վրացին, արաբը, քուրդը՝ պահպանելով իրենց ազգությունն 

ու լեզուն։ Առիթը ներկայանալուն պես նրանք անջատվել են՝ փշրելով թուր-

քին ու գրավելով նրա երկիրը։ Ահավասիկ ռումինացիները, սերբերը, բուլղար-

ները և ամենավերջինը՝ արնաուտները... Եթե Մովսեսի նման մի թշվառա-

կան, Հիսուսի նման մի վտարված, Մահ մեգի նման մի որբ այս աշխարհում 

հիմնել են առանձին մեծագույն կրոնները, ինչո՛՛ւ մեզ պես կամքի տեր մտա-

վորական մարդիկ չընդհանրացնենք ու չտարածենք «Թուրանի» կրոնն ու գա-

ղափարը»^։ 

Օսմանյան կայսրության այլազգի բոլոր ժողովուրգներին բռնի կերպով 

դավանափոխ ելու և ասիմիլյացիայի ենթարկելու իրենց ձգտումն իրականաց-

նելիս երիտթուրքերը հայերին «առաջնակարգ» տեղ հատկացրին, որովհետև 

վերջիններս առավել դժվար տարրալուծվող ազգերից էին և հազիվ թե հոժա-

րակամ րնդառաջ գնային թուրքացման ամենակուլ ծրագրին։ Մի հանգամանք 

ևս. «թուրքերը նախանձով էին նայում իրենցից կուլտուրապես ու տնտեսապես 

ավելի ուժեղ այդ եռանդուն ժողովրդին։ Նրանց զայրացնում էր հայերի կապը 

Պետրոգրադի ու Փարիզի հետ, ինչպես և այն, որ վերջիններս հրաժարվում էին 

խռովություններ հրահրել Կովկասում»^, — նկատել է անգլիական առաջադեմ 

պատմաբան г ոտլիբը։ 

Եվ ահա վերահաս պատերազմը հանդիսացավ այն պատեհ առիթը, որը 

երիտթուրքական հանցավոր ղեկավարները չհապաղեցին օգտագործել արև-

մըտահայերին հիմնովին բնաջնջելու իրենց ձգտումն իրականացնելու համար։ 

«Ոչ մի կասկած չկա, — գրում է Մ արկվարտը, — որ օսմանյան կառավա-

րությունը համ աշխարհային պատերազմի մոտեցումը գնահատեց որպես ա ֊ 

ոավել բարենպաստ մի պահ երկար ժամանակ իր փայվւայած նախագիծը 

կյանքում կիրառելու համար։ Ջիհաթը ի պատիվ ալլահի կատարվող սպա-

նությունն ու կողոպուտը, մեղմ ձևով կոչված այդ «սրբազան պատերազմր», 
որը Թուրքիան հայտարարեց գերմանական կառավարության հրահրմ ամ բ 

կամ համենայն դեպս նրա հավանությամբ..., միայն այն հետևանքն ունեցավ. 

որ թուրքերին հնարավորություն ընձեռեց ավելի հեշտությամբ իրականաց-

նելու իրենց ծրագիրը՝ Արևելքի բոլոր քրիստոնյաների և, հատկապես, հայերի 

գրեթե լրիվ ոչնչացումըտ№։ 

1 8 М е V 1 а ո 2 а ճ е К 1 ք а է, Тйгк1уе 1пк11аЫшп ւց уйгй, На1ер, 1929, տտ. 90, 98. 
Մեջբերումն արվում է ըստ Գ. Սան թուր ջ յան ի՝ բնագրից՝ արաբատառ թուրքերենից կատար-

ված թարգմանության, որը պահվում է ԳԱ արևելագիտության սեկտորում։ 

19 В. В. Г о т л и б, Тайная дипломатия во время первой мировой войны. Пер. с 
английского. Соцэкгиз, М., 1960, стр. 153. 

2 0 Рго!. յ . М а г գ ս а г է. . . , р. 12 . 



Մ արկվարտը արևմտահայերի գենոցիդի մասին 1՝13~ 

Ազնիվ ու արդար մարդու ան աչա ռութ յամ բ ե ր1ւե լի գիտնականն ան-

խնա կերպով վեր է հանում ու դատապարտում կայզերական Գերմանիայի 

կառավարող շրջանների բռնած դիրքը> կիսապաշտոնական մամուլի և գաղա-

փարական ներգործման այլ մարմինների անմաքուր ու ամոթալի դերը հայ-

կական կոտորածների լուսաբանման գործում։ 

аԱրդարացնելու համար մահմեդականների (թուրքերի — Ռ. Ս.) կողմից 

ձեռնարկած սատանայական միջոցառումները հանդեպ մի ժողովրդի, որի 

միակ մեղքն այն էր, որ նա չէր ցանկանում հօգուտ իսլամի հրաժարվել իր 

ազգությունից ու իր նախնիների քրիստոնեական հավատքից, — գրում է Մ արկ-

վարտը,— գերմանական մամուլը անտեղյակ քաղքենուն հեղեղեց զրպարտիչ 

լուրերով, որոնք մասամբ գալիս էին թուրքական աղբյուրներից, մասամբ էլ-

այդ նույն մամուլի հորինած կեղծիքն էին։ Հայերը, — շարունակում է Մ արկ-

վարտը,— ներկայացվում էին ամենամռայլ գույներով, սոսկ որպես չարչի՜ 

ների ու ըմբոստ վաշխառուների մի խառնամբոխ, մինչդեռ ((սմ ան յան փառա-

պանծ դաշնակիցները», ինչպես Рալկանյան պատերազմների ժամանակ, եր-

կինք հանվեցին իրենց կարծեցյալ խիզախության համար»^։ 

րի տնականը մերկացուցիչ վւաստերով բացահայտում է գերմանական 

կառավարության իսկական դիրքը ահավոր եղեռնի տարիներին։ Հայտնի է, 

որ Գերմ անիայի դիվանագիտական ներկայացուցիչները ժամանակին իրենց 

կառավարությանը տեղյակ էին պահել արևմտահայերի տեղահանման ու աք-

սորի իրական շարժառիթների մասին։ Այսպես, Թուրքիայում գերմանական 

դեսպան Վանգենհայմը 1915 թ. հունիսի 7-ին հաղորդում էի հետևյալը գեր-

մանական կանցլեր №ետ մ ան-Հո լվե գին. ((...կառավարությունն իրականում 

նպատակ է հետապնդում բնաջինջ անել հայ ազգը թուրքական կայսրությու-

սո ւմ»**է Ահ ա և Վանգենհայմին փոխարինած նոր դեսպանի՝ Վոլֆ Մետերնիխի 

զեկույցը նույն կանցլեր Բետմ ան-Հո լվե գին (1916 թ. հուլիսի 10-ին). <гԹուր-

քական կառավարությունը ետ չի կանգնում իր ծրագրի իրականացումից հայ-

կական հարցը վճռել ամբողջ հայ ցեղը կոտորելու ճանապարհով... Այժմ նա 

ցանկանում Է մինչև վերջը ոչնչացնել հայերի այն խմբերին, որոնք փրկվել են 

առաջին տեղահանումների ժամանակ»**։ 

Մ արկվարտը ցույց Է տալիս, որ կայզերի կառավարությունը լավատեղյակ 

լինելով թուրքական դահիճների կողմից տարագիր արևմտահայերի նկատ-

մամբ գործադրվող վայրագություններին, ջանք չէր խնայում դրանք խնամ-

քով քողարկելու, երկրի հասարակական կարծիքը ճշմարտությունից հեռու 

պահ ե լու համար։ 

((Մինչև 1918 թվականի հոկտեմբերը, — նշում է Մ արկվարտը,— կառա-

վարությունը խստիվ արգելել էր հայանպաստ ամեն մի տեղեկություն՝ լիներ 

դա առանձին հոդվածների ձևով մամուլում կամ բրոշյուրներում, թուրքական 

հերյուրանքների ամեն մի ուղղում, որը կարող էր Հ ասա րակա յնության աչ-

քերը բացել և ցույց տալ, թե ինչ է կատարվում իրականում։ Հայերի նկատ-

21 Նույն տեղում, էշ 13։ 
2 2 յ . Լ е р տ ւ ս տ, Э е и к Ы а п д սոժ А г т е щ е п . Р с И з д а т . 1919. Ցիտվում է ըստ А п ё г ё 

N. М а п д е Ы а т , Ьа зШеШё (Зез № Н о н з 6է 1քտ РШзвапсеБ й е у а л ! 1е Р г о Ы ё т е А г т ё -
п1еп, РаНв , 1926. р. 49. 

23 Նույն տեղում, էջ 49—50։ 

Ռ. Դ. Սահակյան 

մամբ կիրառվող գազանությունների վերաբերյալ երբեմն ներթափանցող 

լուրերը, — վերհիշում է Մ արկվարտը, — ներկայացվում էին որպես մեր թշնա-

միների չար դիտավորություններ»2^։ «Քյոլնիշե Ցայտունդ» թերթը, — գրում է 

Մ արկվարտը, — նույնիսկ լկտիություն ունեցավ պարզապես ժխտելու դոկտոր 

Մ արտին Նիպագեի2^ գոյությունը, որը հանդես էր եկել «Գերմանական ժողո-

վրրդի ներկայացուցիչներին ուղղված դիմումով»: 

Մարկվարտը բերում է գրաքննության կողմից այդ առթիվ տրված հրա-

հանգը, որը հրապարակվել էր 1917 թ. սկզբին լույս տեսած գրաքննության 

հատուկ գրքում* 

«Հայերի նկատմամբ կատարվող գազանությունների մասին, — գրված 

էր հիշյալ գրքում, — պետք է ասել հետևյալը, ներքին վարչությանը վերաբե-

րող այդ հարցերը ոչ միայն չպետք է վտանգի ենթարկեն մեր բարեկամական 

հարաբերությունները Թուրքիայի հետ, այլև անհրաժեշտ է, որ դժվարին 

հանգամանքներում մենք հրաժարվենք դրանք քննելուց։ Ներկա պահին մեր 

պարտքն է լռել։ Հետագայում, եթե արտասահմանն ուղղակի մեղադրի Գեր-

մանիային մեղսակցության մեջ, հարկ կլինի քննել այդ հարցը զուսպ ձևով ու 

մեծագույն զգուշությամբ, և մշտապես հայտարարել, որ հայերը վտանգավոր 

եղանակով գրգռում էին թուրքերին՝ դրդելով նրանց ելույթի (՜,տ1օ)։ Ւսկ ավելի 

չավ է հայկական հարցում լռություն պահպանել,**»™։ 

Ահա նման պայմաններում էր, որ գերմանական կառավարությունը ար-

գելեց հանգանակություն անցկացնել աքսորյալ հայերի օգտին։ Ինչպես նշում կ 

Մ արկվարտը, թույլ ^չտվեցին անգամ հանձնաժողով ուղարկել աղետալի վի-

ճակում գտնվող հայերին օգնություն ցույց տալու համար և դա լոկ այն պատ-

ճառով, որ թուրքերը թշնամաբար էին վերաբերվում նման կարգի միջոցա-

ռումներին։ 

Մարկվարտր սուր քննադատության է ենթարկել նաև ռայխստագին, որի 

բռնած դիրքր նույնպես պատիվ չէր բերում Գերմանիային։ 

«Ռայխստագի վրա ընկնող պատասխանատվությունը նվազ ծանր չէ, 

գրում է անվանի գիտնականը, բրոշյուրներով ու բանավոր հաղորդումների 

միջոցով նա ստույգ տեղեկություն ուներ այն մասին, թե ինչ էր տեղի ունե-

նում իրականում և ցանկացած պահին կարող էր կառավարությունից լրա-

ցուցիչ բացատրություն պահանջել։ Չնայած այդ բանին, բացառությամբ երեք 

անկախ սոցիալիստների՝ Լիրկնեխտի, Լեդեբուրի և Հաազեի ելույթների, 

Ռայխստագը համառ լռություն պահ պ ան ե ց ։ 

Առաջին համաշխարհային պատերազմում Օսմանյան կայսրության կրած 

պարտությունից հետո, երբ իթթիհաթական մարդասպանները խայտառակ 

փախուստի դիմեցին, Յոզեֆ Մ արկվարտը առաջիններից էր, որ հրապարակայ-

նորեն հանդես եկավ երիտթուրքական հանցագործ առաջնորդներին միջազգա-

24 РгоГ յ . Ма г գ ս а г է..., р. 13. 
25 Մարտին Նի պաղեն Լա լեպում 1915 թ. անձամբ ականատես էր եղել տարագիր արևմտա-

հայերի կրած տառապանքներինւ Վերը հիշատակված նրա դիմումը առաջին անգամ տպագրվել 
I. ֆրանսերեն լեզվով* Ժնևում, 1916 թ.։ Տե՛ս МагИп Ы1ера§е, Рие1цие.ч աօէտ а их гергевеп-
ւտոէտ о!Пс1е1* (1ս реир1е аНетапё. Չսշւգւատ ժօշսաքոէտ տար 1е տօւ՚է <1е8 АгтёгНепБ еп 
1915-16. РаБс1си1е III. Оепёуе, 1916, рр. 147—161. 

26 РгоГ. յ . М а г я и а г է..., р. 19. 
27 Նույն տեղում, էջ 171 



Մ արկվարտը արևմտահայերի գենոցիդի մասին 1՝13~ 

յին մասշտաբով պատմելու պահանջով26։ Մարդասեր գիտնականը դիմում է 

գերմանական ժողովրդին հետևյալ կոչով. 

«Այժմ մենք պետք է ազնվորեն հետևություն անենք վւաստերից և եռան-

դուն կերպով գործի անցնենք՝ մեր ուժերի ներածին չափով քավելու դաժան 

հանքագործությունները, որ մենք օգնել ենք կատարելու։ 

Ամենից առաջ պետք է գերմանական կառավարությունից պահանջել, որ 

նա անհապաղ հանձնի էն վեր-փաշա յին ու Թալեա թ-վւաշա յին՝ զանգվածային 

սպանությունների հեղինակներին... Նրանք պետք է հանձնվեն ոչ թե թուր-

քական նոր կառավարությանը, այլ Հայկական հանրապետությանը կամ Ան-

տանտին այն հաշվով, որ նրանց դատի միջազգային դա տարա նը»29; 

Պետք է ասել, որ գտնվեցին նաև մարդկային խիղճը կորցրած գործիչներ, 

որոնք այլևայլ ձևերով վարձեցին «հիմնավորել» կատարվածը և անգամ ար-

դարացնել արևմտահայերի զանգվածային ջարդերը։ Նման մարդատյացներից 

էր պանիսլամիզմի մոլեռանդ պաշտպան Մարտին Հարտմանը, որը, ինչպես 

գրում է Մ արկվարտը, գտել էր ցինիկ մի արտահայտություն՝ «հայերի գրեթե 

լրիվ անհայտացումը (Մեծ Հայքից, Փոքր Հայքից, Կիլիկիայից, Հյուսիսային 

Սիրիայից) պարզեցրեց դրությունը»։ Մ արկվարտը ցասումնալից կերպով բո-

ղոքում է այդպիսի նողկալի ելույթների դեմ. 

«Հանուն մարդկայնության, արդարության, քաղաքակրթության ու առա-

ջադիմության, մարդու իրավունքների բոլոր պաշտպանները պետք է ամ են ա֊ 

եռանդուն կերպով բողոքեն նման որոշման դեմ»։ 

«Թուրքասեր քաղաքականության ներկայացուցիչները,— գրում է Մ արկ-

վարտը,— նորմալ են համարում XX դարում՝ 

1. Բազմաթիվ քրիստոնյաների մահմեդականություն պարտագրել, ոչըն-

չացնել կամ մզկիթների վերածել քրիստոնեական հարյուրավոր եկեղեցիներ ու 

վանքե ր։ 

2. Ան արգել հազարավոր քրիստոն լա կանանց ու աղջիկների և վաճառել 

նրանց թուրքական հարեմներին։ 

3. Քարուքանդ անել հազարավոր տներ ու քրիստոնեաբնակ գյուղեր, կո-

ղոպուտի ու թալանի տալով բնակիչների սեփականությունը և բռնագրավելով 

նրանց հողերը մահմեդականներին հանձնելու համար։ 

4. Սպանել առանց տարիքն ու սեռը հաշվի առնելու մեկ միլիոն 300 հա-

զարից ավելի քրիստոնյաների, ոչ թե սովորական կռվում ընկած թշնամի-

ների կամ ժողովրդական հուզումների ժամանակ սպանված խռովարարների, 

այլ զոհերի, որոնց կառավարության հրամանով ու նախօրոք կազմած ծրագրի 

Համաձայն սառնասրտությամբ կոտորել են, մյուսներին քշել դեպի անա-

պատ՝ այնտեղ քաղցից ու հիվանդություններից մահանալու։ Եվ այս ամենը 

լոկ այն բանի համար, որ նրանք քրիստոնյա էին և ամենևին չէին ցանկանում 

դառնալ թուրք կամ մահմեդական...»^։ 

Հայ ժողովրդի անշահախնդիր բարեկամ, ականավոր գիտնական ու մեծ 

մարդասեր Յոզեֆ Մարկվարտի խոսքերը չեն կորցրել իրենց նշանակությունր 

28 Աոաջինը նման պահանջով Հանդես է եկել նշանավոր հնագ ետ-պատմ արան ժակ դը 

Ս որդանը՝ 1916 թվականին։ Տե՛ս յ . <3е М о г § а ո , С о п ( г е 1еБ Ь а г Ь а г е э <1е Г О п е г и . 

Е В Д е в виг 1а Тигяи1е, Раг1в, 1918, р. 182. 
2 9 РгоГ յ . М а г ч и а г է..., р. 18. 
30 Նույն տեղում, էջ 20—21» 

նաև մեր օրերում, երբ դեռ գտնվում են պետական գործիչներ ու հեղինակա՛-
վոր անձնավորություններ, որոնք նորմալ են համարում գենոցիդի քաղաքա-
կանությունը և անգամ փորձում են մերթընդմերթ կիրառել այն՝ կարծես հի-
շեցնելու համար ժողովուրդներէն, որ նրանք դեռ լտվ շեն յուրացրել պատ-
մության դասերը։ 

Р. Г. СААКЯН 

МАРКВАРТ О Г Е Н О Ц И Д Е З А П А Д Н Ы Х А Р М Я Н 

Р е з ю м е 

Представители передовой общественности многих стран мира гневно 
осудили преступную политику геноцида правителей Османской империи, 
в результате которой в годы первой мировой войны погибло более полу-
тора миллиона западных армян. С протестом выступилЬ также прогрес-
сивные деятели науки и культуры кайзеровской Германии — союзницы и 
приспешницы султанской Турции в осуществлении массовых избиений 
армян. Среди них особое место принадлежит выдающемуся ученому-во-
стоковеду Йозефу Маркварту (1864—1930), неоднократно поднимавше-
му свой голос в защиту мирного армянского населения, одним из первых 
выступившему с требованием сурового наказания истинных виновников 
чудовищных преступлений. 


